
NAVOIY VILOYATIDA 
TURIZMNI RIVOJLANTIRISH

Annotatsiya: Mazkur maqolada Navoiy viloyatida turizmni rivojlantirish, Navoiy viloyatining turizm salohiyatini targʻib 
qilish, hududlarning ulkan turizm salohiyatidan yanada toʻliq va samarali foydalangan holda turistlar oqimini koʻpaytirish, 
arxeologik obyektlarning o‘rni haqida batafsil ma’lumotlar berilgan.

Kalit so‘zlar: Turizm, YUNESKO, pandemiya, konvensiyasiga, obyektlar.
Abstract: This article provides detailed information on turizmnirivojinization in Navoi region, promotion of tourism potential 
of Navoi region, increase the flow of tourists using the huge tourism potential of the regions more fully and efficiently, and 
the place of archaeological objects.

Key words: Tourism, UNESCO, pandemic, convention, facilities.
Аннотация: В данной статье дана подробная информация о развитии туризма в Навоийской области, продви-
жении туристического потенциала Навоийской области, увеличении туристского потока с дальнейшим полным и 
эффективным использованием огромного туристического потенциала регионов, роли археологических объектов.

Ключевые слова: Туризм, ЮНЕСКО, пандемия, конвенция, объекты.

Mamlakatimiz turizm sohasida ulkan salohiyatga ega bo‘la turib, uzoq yillar bu imkoniyatdan to‘liq va sama-
rali foydalanilmadi. Turizm rivoji uchun qulay iqtisodiy va tashkiliy-huquqiy shart-sharoitlar yaratilmadi, hamma 
o‘z bilganicha faoliyat yuritib keldi. 

Navoiy viloyatining turizm salohiyatini targʻib qilish, hududlarning ulkan turizm salohiyatidan yana-da 
toʻliq va samarali foydalangan holda turistlar oqimini koʻpaytirish va viloyatning ijobiy qiyofasini shakllantirish 
borasida Navoiy viloyat Turizmni rivojlantirish boshqarmasi tomonidan chora-tadbirlar bosqichma bosqich 
amalga oshirilmoqda.

Hozirgi vaqtda Respublikamizda dam olish maskanlarining ko‘payib borayotganligiga karamay, ular 
kelayotgan turistlarning hamda xalqimizning dam olish sohasidagi ehtiyojlarini ta’minlay olmaydi. Hali dam 
oluvchilarning, sayoxatchilarning tabiat quchog‘ida, xushmanzara va orombaxsh go‘shalarda zavk bilan dam 
olishlarini tashkil etish muammosi ustida kator amaliy ishlar bajarilishi zarurligi ko‘rinib turibdi. Ayniksa tashrif 
buyurayotgan turistlarning, sayoxatchilarning ommaviy dam olish ehtiyojini to‘la kondirish uchun endilikda 
dam olish uylari, oromgoxlar va istiroxat bog‘larining o‘zigina kifoya qilmaydi. Shuning uchun respublikamizda 
muayyan tabiiy mintakaning rekreasiya, turizm maqsadlarida o‘rganish va ularni baholash zarurdir.

Xususan, Navoiy viloyatining tog‘ va tog‘oldi hududlarda rekreasiyaning bir necha yo‘nalishlarini rivojlan-
tirish imkoniyati mavjud. Maqsad bu erdagi mavjud betakror tabiat landshaftlariga zarar yetkazmasdan, turli 
rekreasiya shoxobchalarini to‘g‘ri joylashtirish hamda mavjudlaridan okilona foydalanish hozirgi kunning dol-
zarb masalalaridan biridir. Chunki, viloyat respublikaning tarixiy yodgorliklari ko‘p bo‘lgan Samarqand – Buxoro 

Isomiddinov Sherzod Sirojiddin o‘g‘li
Samarqand iqtisodiyot va servis instituti 
MMX–123-guruh magistranti

Azamatova Nozima Jaxongirovna
Samarqand iqtisodiyot va servis instituti 

MTF–123-guruh magistranti

yo‘nalishi markazida joylashganligidan uning rekreasiya boyliklaridan, dam olish maskanlaridan hamda tarixiy 
obidalaridan oqilona foydalanishni tashkil etish katta ahamiyat kasb etadi.

Navoiy viloyati tog‘va tog‘oldi hududlari, Nurota tizmasi tog‘lari oxaktosh, granit, marmardan tarkib topgan 
tog‘jinslaridan iborat bo‘lib, hududning dengiz satxidan balandligi shimoli-g‘arbdan 400 m janubi-sharqqa 
2169 metrgacha o‘zgaradi. Nurota tizmasidan janubga Oqtog‘, janubi-g‘arbda qoratog‘ tog‘lari cho‘zilib turibdi. 
Tog‘etaklarida Daryo, soy yotqiziqlari hosil kilgan allyuvial tekisliklar Janubiy va shimoli-g‘arbga ko‘tarilib, 
tog‘tizmalariga tushadi hamda o‘ziga xos manzarali tog‘landshaftlarining bir necha turlarini hosil kiladi. Viloyat 
hududidagi Nurota tog‘ yong‘oqzor qo‘riqxonasi 1975 yilda tashkil etilib, maydoni 22138 gektar bo‘lib, dasht, 
tog‘-archazor hamda baland tog‘mintakalarini o‘ziga aks ettirib, landshaftlari o‘ziga xosligi bilan ajralib turadi.

Bu yerda asosan Seversov noyob qo‘yini asrash bilan bir katorda yong‘okzorlarni ko‘paytirish bilan shug‘ul-
lanadilar.Bu hududda rekreasiya va turizm faoliyatini rivojlantirish imkoniyatlarini yanada oshiradi. Ayniqsa, 
ko‘rikxona hududidan Aydarko‘l sho‘rxogi tomon oquvchi o‘ndan ortik katta-kichik soylar hamda har bir daradagi 
bir necha buloklar, boy o‘simliklar qoplami dikkatga sazovordir. Shunday ekan, rekreasiya va turizm, toza 
havoda sayoxatchilarga, dam oluvchilarga zarur infraturizmlarini tashkil qilish maqsadga muvofiqdir.

Oʻzbekiston Respublikasi Prezidentining 2019-yil 12-13-mart kunlari Navoiy viloyatiga tashrifi chogʻida 
Buyuk ipak yoʻlining Zarafshon–Qoraqum qismida joylashgan “Qosim-Shayx”, “Mirsaid Bahrom”, “Raboti-Malik”, 
“Sardoba”, “Mavlono Orif Deggaroniy” madaniy meros obyektlarini YUNESKOning Butunjahon madaniy merosi 
yodgorliklari roʻyxatiga kiritish topshirigʻi berilgandi1.

Mazkur vazifalar ijrosini taʼminlash maqsadida, yuqorida nomi koʻrsatib oʻtilgan tarixiy yodgorliklarni, 
YUNESKO roʻyxatiga kiritish boʻyicha 2019-yil 20-may kuni viloyat Turizmni rivojlantirish hududiy boshqarmasi 
va Oʻrta Osiyo Xalqaro tadqiqotlar instituti (IICAI) oʻrtasida loyihaning umumiy qiymati 1100,0 mln soʻmlik ikki 
tomonlama shartnoma imzolandi.

Oʻrta Osiyo Xalqaro tadqiqotlar instituti tomonidan ikkinchi va yakuniy bosqich ishlari, yaʼni madaniy meros 
obyektlarining ilmiy hujjatlarini jahon merosi roʻyxatiga kiritish uchun tayyorlash, har bir obyektning holatini 
oʻrganib chiqqan holda nominatsiya matnini yozish uchun dastlabki maʼlumotlarni toʻplash va umumlashti-
rish, obyektlarning xususiyatlari, obyekt tavsifi, tarixiy rivojlanish chizigʻi, Butunjahon merosini muhofaza qilish 
Konvensiyasiga muvofiq qoʻllanma formati va mazmuniga asoslangan transchegaraviy nominatsiya loyihasini 
YUNESKO jahon merosi roʻyxatiga kiritish maqsadida madaniy meros obyektlarining ilmiy hujjatlarini tayyor-
lash ishlari uchun bugungi kunda tegishli ishlar amalga oshirilmoqda2.

Natijada madaniy meros obyektlarini muhofaza qilibgina qolmasdan Navoiy viloyatining turistik imidji yaratilib 
hududlarning mavjud infratuzilmasini rivojlantirish, turizm sohasida investitsion loyihalarni amalga oshirish, 
yangi ish oʻrinlarini yaratish, sohasidagi kadrlar malakasini oshirish, viloyatning turistik salohiyatini oshirish 
imkoniyati paydo boʻladi. 

Tarixiy va madaniy turizm – bu faol turizmning eng keng tarqalgan turi. U ta’lim va axborot maqsadlariga 
yo‘naltirilgan barcha turizm turlarini o‘z ichiga oladi. Bunday turizm dasturlari insoniyatning turli xil tabiiy tarixiy 
va madaniy meroslariga qiziqishiga asoslangan. Bunda turistik mahsulot madaniy tajribalar shaklida taklif eti-
ladi. Etnik va etnografik turizmni o‘ziga xos tarixiy-madaniy turizm deb hisoblash mumkin, bu o‘z maqsadlariga 
(saqlab qolish, zarar yetkazmaslik) ko‘ra, ekologik turizmga yaqin turadi. Mamlakatlar va xalqlar madaniyati tu- 
ristik qiziqishning asosiy elementlaridan biridir. Turistlarning turli shaharlarga, dunyoning chekka burchaklariga 
va ularda istiqomat qiladigan xalqlarga bo‘lgan qiziqishi sayohat qilishning eng kuchli rag‘batlantiruvchisidir. 
Shuning uchun turizm boshqa madaniyatlar bilan, boshqa xalqlarning tarixi va hayoti bilan, badiiy asarlar bilan 
tanishishning eng yaxshi usuli hisoblanadi. Boshqa mamlakat tarixi, madaniyati va urf-odatlari bilan tanishish 
insonning ma’naviy dunyosini boyitadi. Tarixiy madaniy turizm boshqa dam olish turlariga qaraganda muhim 
afzalliklaridan biri – u butun yil davomida talabga ega bo‘lib, uning sezilarli farqi mavsumiy emasligidir. Ushbu 
tur yilning istalgan vaqtida dolzarbdir, chunki sayyohlar muzeylarga tashrif buyurish, tarixiy obidalar va mam-
lakatning diqqatga sazovor joylarini ko‘rish uchun ekskursiya qilishlari mumkin. Turistik jozibadorlikni shakllan-
tirish uchun tarixiy-madaniy turizm quyidagi jihatlarni o‘z ichiga olishi kerak. 

Tarixiy-madaniy turizmni rivojlantirishda hududlarda mavjud bo‘lgan tarixiy hamda arxeologik obyektlarning 
o‘rni muhimdir. Ularning tarixiyligi, hudud tarixida tutgan o‘rni hamda saqlanganlik darajasi unga qiziquvchi 
turistlarning sonini oshishiga yordam beradi Har qanday tashrif buyuradigan sayyoh uchun bir manzilgohda 
bir nechta obyektlarning mavjud bo‘lishi, uning safar vaqtining davomiyligini uzaytirib beradi. Bu jarayon esa 
turistik xizmatlarni ko‘proq export qilish imkoniyatini va yondosh tarmoqlarning ham rivojlanishiga turtki beradi. 
Bugungi kunda O‘zbekistonda 2 mingdan ziyod tarixiy yodgorliklar mavjudligi tarixiy madaniy turizmni rivojlan-
tirish salohiyati yuqori ekanligidan dalolat beradi. 

1 Ro‘ziyev Sh. “O‘zbekistonda tarixiy-madaniy turizmni rivojlantirishning tashkiliyiqtisodiy mexanizmini indikativ boshqarish metodikasi” 
J. Экономика и финансы. https://cyberleninka.ru/

2 Тухлиев Н., Таксанов А. Экономика большого туризма. Т.: “Узбекистон миллий энциклопедияси”, 2001. – 208с. Стр. 13

Iqtisodiy yondashuvda turizm o‘z ichiga tarixiy-madaniy, rekreatsion va boshqa tashkilotlarning kompleks 
xizmatlar va mahsulotlar ishlab chiqarish, maqsadli investitsiyalar kiritish faoliyatini qamrab oluvchi o‘ziga xos 
tarmoq sifatida belgilanadi. Iqtisodiy hodisa sifatida turizm mintaqa iqtisodiyotiga ta’sir ko‘rsatishi, shuningdek, 
bir vaqtning o‘zida unga bog‘liqligi nuqtayi nazaridan jiddiy e’tiborga molikdir. Mamlaktimizda tarixiy-madaniy 
turizmni rivojlantirish salohiyatini yuqoriligini e’tiborga olgan holda, iqtisodiy adabiyotlar ma’lumotlar tahlili aso-
sida turizmning iqtisodiyotga ijobiy va salbiy ta’sirlarini qayd etish mumkin: 

● ish o‘rinlarini ko‘payishi hisobiga bandlik darajasini oshishi. Rivojlangan mamlakatlarda turizm sohasiga 
3-5% ish o‘rinlari to‘g‘ri keladi;

● turizm o‘z rivojlanishi jarayonida bilvosita boshqa tarmoqlarni ham rivojlanishiga ta’sir ko‘rsatadi (quri- 
lish, transport, yo‘l, oziq-ovqat savdo sanoati va boshqalar);

● turizm industriyasi yuqori o‘sish sur’atlariga ega, pandemiya inqirozi oldingi davrda dunyo mamlakt-
larida turizmdan tushadigan valyuta tushumlari har yili o‘rtacha 8-12%ga o‘sgan;

● turizmning “ko‘paytiruvchi samarasi”, ya’ni turizmga sarflangan mablag‘larning yuqori aylanuvchanlikka 
egaligi;

● milliy iqtisodiyotdagi tarkibiy o‘zgarishlarni ta’minlaydi” – xorijiy sarmoyalar jalb etish va chet el valyuta-
sida daromadni keltirishi;

● chet ellarda mamlakatning iqtisodiy va ijtimoiy imijini yaxshilaydi;
● milliy parklar va qo‘riqxonalar vujudga kelishini va rivojlanishini rag‘batlantiradi; 
● san’at asarlari va urf-odatlar saqlanishiga xizmat qiladi va boshqalar. Shuningdek, tarixiy-madaniy 

turizm rivojlanishiga ta’sir ko‘rsatadigan ayrim salbiy omillarni ham keltirish lozim. 
Xususan, tarixiy-madaniy obyektlarni saqlash, rekonstruksiya qilish katta investitsiyalarni talab qiladi. Ayrim 

rivojlanayotgan mamlakatlar kapital tanqisligidan kelib chiqib, ularni saqlab qolish uchun yetarlicha mablag‘ 
ajrata olmasligi mumkin. Shuningdek, sohani rivojlanishi bevosita davlat siyosatiga bog‘liqdir. Davlatning olib 
boriladigan oqilona siyosati tarixiy-madaniy turizm sohasini rivojlanishiga, xalqaro hamkorlikni kuchayishiga, 
sohada innovatsiyalar va axborot texnologiyalaridan samarali foydalanilishiga olib keladi va aksincha noo-
qilona siyosat turizm obyektlari va yodgorliklari qarovsiz qolishiga, talon taroj qilinishiga olib keladi. Ko‘rinib 
turganidek, tarixiy-madaniy turizmni rivojlanishiga turli omillar ta’sir ko‘rsatadi. Mamlakatimizda tarixiy-madaniy 
turizmni PEST tahlilini3 amalga oshirish ushbu sohani rivojlanishi holati haqida to‘liq tasavvurni shakllantirish 
imkonini beradi.

● O‘zbekiston Respublikasi Prezidenti va Vazirlar Mahkamasining (O‘zbekiston Respublikasining 
“Turizm to‘g‘risida”gi Qonuni, O‘zbekiston Respublikasi Prezidentining “Turizm, sport va madaniy meros 
sohalarida davlat boshqaruvi tizimini yanada takomillashtirish chora-tadbirlari to‘g‘risida”gi PF-6199 sonli 
Farmoni, O‘zbekiston Respublikasi Vazirlar Mahkamasining “Buxoro, Samarqand, Xiva va Shahrisabz sha-
harlarida xavfsiz turizmni ta’minlash chora-tadbirlari to‘g‘risida”gi 939-son qarori.) Sohaga oid boshqa farmonlar  
Prezident va Hukumat qarorlari (jumladan litsenziyalar va ruxsatnomalar berilishini yengillashtirilishi); 

● Mamlakatdagi siyosiy barqarorlik ta’minlanganligi; 
● YUNESKO Xalqaro tashkilotining mamlakatimizdagi tarixiy arxeologik yodgorliklar va madaniy san’at 

asarlarini tiklash, saqlash va muhofaza qilish bo‘yicha aniq mexanizm va dasturlarning mavjudligi; 
● 90 ta mamlakat sayyohlariga O‘zbekistonga vizasiz kirish rejimining o‘rnatilishi; – Mamlakatda barqaror 

tinchlik ta’minlanganligi hamda jinoyatchilik darajasining pastligi; – O‘zbekiston tashqi siyosating oshkora-
likni ilgari surishga hamda mintaqaviy va ko‘p tomonlama o‘zaro hamkorlikni rivojlantirishga qaratilganligi;

● O‘zbekiston Respublikasining xalqaro reyting va indekslardagi o‘rnini yaxshilash bo‘yicha tizimli ishlar 
olib borilishining yangi mexanizmi joriy etilgani 

● davlat boshqaruvida ochiqlik, shaffoflik va hisobdorlik mexanizmlarining shakllantirilishi – O‘zbekis-
tonda 2017-yildan boshlab “Xavfsiz turizm” konsepsiyasi va standartlarining joriy etilishi; 

● Pandemiya sharoitida chegaralarning yopilishi natijasida turistlarning erkin sayohat qilishning taqiqlanishi

